
GOUVÈNÈ CUOMO ANONSE PLAN KONPETISYON BIZNIS ANYÈL $500,000 NEW YORK  

Delè limit la ap apwoche pou etidyan kolèj yo aplike pou yon chans pou genyen $100,000 

gran pri 

 

 

Gouvènè Andrew M. Cuomo jodia te ankouraje etidyan kolèj yo pou patisipe nan sizyèm Plan 

konpetisyon Biznis anyèl New York – youn nan pi gwo konkou nan kalite sa nan peyi a. Avèk 

delè limit la kap apwoche rapidman, ekip etidyan yo ka soumèt plan biznis yo pou yo ka gen yon 

chans pou genyen plis pase $500,000 nan pri total. Semi final rejyonal la pral fèt nan mwa mas 

ak nan kòmansman avril, e final yo nan tout eta pral fèt nan Enstiti Politeknik SUNY nan Albany 

vandredi 24 avril. 

 

“Konpetisyon sa a bay kèk nan etidyan kolèj New York yo ki pi antreprenè opòtinite pou pouswiv 

lide biznis yo isit la nan Empire State,” Gouvèè Cuomo te deklare. “Lè nou kontinye bay 

opòtinite sila yo, nap ede pwochen jenerasyon lidè biznis yo demare plan biznis yo ki pi inove 

ak ranfòse ekonomi eta nou an nan lontèm. Mwen fyè dèske Eta ap òganize konpetisyon sa yon 

fwa ankò, e mwen ankouraje tout ekip ki enterese yo pou aplike jodia.” 

 

Plis pase 600 etidyan ki soti nan kolèj ak inivèsite yo ki akredite nan Eta New York prevwa pou 

patisipe, avèk chak ekip kap lanse yon lide biznis devan yon komite jij ki gen eksperyans. Jij yo 

gen ladan antrepriz kapital nasyonal, envestisè enfòmèl, envestisman bankè, envestisè ekite 

prive, ak antreprenè sezonye. Etidyan ki enterese yo ta dwe soumèt plan biznis yo pou lide ki pi 

bon yo ki gen rapò a domèn ki enkli:  

• nanoteknoloji ak teknoloji avanse  

• enèji ak dirabilite  

• byo-teknoloji ak swen sante  

• pwodui ak sèvis  

• teknoloji enfòmasyon ak lojisyèl  

• antreprenarya sosyal ak antrepriz non pwofi  

Chanselye SUNY Nancy L. Zimpher te deklare, “Ekonomi wo teknoloji New York kap grandi 

kondwi an gran pati pa inovasyon yo ki te fèt nan kanpis SUNY yo toupatou nan eta, kote 

etidyan ak pwofesè nou yo toutan ap avanse rechèch ak devlopman, sipòte biznis lokal ak eta, 

ak alimante ekonomi an. Konpetisyon anyèl sa a se yon opòtinite enkwayab pou etidyan nou yo 

pote pi bon inovasyon ak lide yo nan pwochen nivo a, rasanble nouvo envestisman epi fè 

koneksyon ki enpòtan avèk konseye yo nan endistri a. Nou rekonesan a Gouvènè Cuomo 

ansanm avèk patnè biznis nou yo toupatou nan New york dèske yo te pote konpetisyon sa ankò 

nan SUNY ane sa a.” 

 

Seri semi finanl konpetisyon an pral fèt nan 10 rejyon nan New York, sa ki baze otou 10 Konsèy 

Devlopman Ekonomik Rejyonal Gouvènè Cuomo yo. Enstitisyon òganizatè kap patisipe yo gen 

ladan:  

• Kapital Rejyon: SUNY Poly  

• Mohawk Valley: SUNY Poly’s Utica campus  

•  Santral New York: Syracuse University 

• Southern Tier: Ithaca College  

• Mid-Hudson: Marist College 

• Vil New York: New York Institute of Technology  

•  Long Island: SUNY Farmingdale  

• North Country: Clarkson University  

• Finger Lakes Region: St. John Fisher College  

• Western New York: Hilbert College  

 

Depi kreyasyon konpetisyon an nan ane 2010, plis pase 1,130 ekip etidyan ki soti nan 75 kolèj 

ak inivèsite nan Eta New York te fè konpetisyon, reklame plis pase $1,300,000 nan lajan kach 

ak prim an nati. 

 

Dr. Pradeep Haldar, SUNY Poly CNSE Vis Prezidan Pwogram Enèji Pwòp ak Inovasyon 

Antrepriz e Pwofesè ak Alatèt Nano-ekonomik te deklare, “Vizyon Enkòpore Gouvènè Andrew 

Cuomo akoz li te kreye yon klima biznis ki dirab ak fò nan Eta New York, Plan Konpetisyon 

Biznis New York envite etidyan kolèj yo pou prezante nouvo lide ki pi pètibatè yo. Konpetisyon 

sa montre sa ki reyalizab lè enstitisyon edikasyon siperyè yo pèmèt etidyan yo ogmante reous 

epi konnen kijan pou bati yon pon soti nan salklas la pou rive a siksè antrepriz. Avèk sipòtè a tit 

SEFCU alimante konpetisyon inik ak enpòtan sa, anplis de sipò ki soti nan NYSERDA, Ajans 

Prensipal, Sant pou Kwasans Ekomiki, ak Rezo Nasyonal, li te grandi sèlman de yon douzèn 

ekip kap fè konpetisyon pou preske $30,000 nan pri nan ane 2010 a youn nan pi gwo 

konpetisyon biznis etidyan nan peyi a. Ane sa a, etidyan kolèj kap patisipe yo pral diskite pou 

plis pase $500,000 nan pri sa ki san dout pral stimile nouvo lide etidyan yo jenere ki kapab 

kondwi a sekirite finansye epi afekte tout kominote yo.” 

 

Michael J. Castellana, Prezidan ak PDG SEFCU, sipòtè a tit nan konpetisyon an te deklare, 

“SEFCU yon fwa ankò kontan pou l kolabore avèk prensipal etablisman enstitisyon edikasyon 

yo nan Eta New York epi sipòte plan konpetisyon biznis sa pou ankouraje antrepriz yo reyalize 

rèv yo nan pote pwodui yo nan mache a. Pandan dènye sis ane ki sot pase yo, konpetisyon sa 

te jwe yon wòl enpòtan nan kreyasyon nouvo biznis, ak sa ki pi enpòtan ankò, ankouraje ak 

gide etidyan yo pou ogmante ekonomi inovasyon New York epi rete la nan eta ki se reyèlman 

kapital biznis mond lan.” 

 

John B. Rhodes, Prezidan ak PDG NYSERDA te deklare, “Kòm Eta New York sou lidèchip 

Gouvènè Andrew Cuomo trase yon chemen nan direksyon yon sistèm enèji ki pi pwòp, pi dirab 

epi a bon mache, NYSERDA fyè dèske li sipòte dènye pati Konpetisyon Plan Biznis New York 

la, kote etidyan kolèj yo nan eta deplwaye lide dènye kri pou atake pwoblèm konplèks enèji 

jodia. Konpetisyon an aliyen avèk objektif NYSERDA pou devlope kapasite antrepriz epi sipòte 

transfòmasyon lide enèji pwòp ak inove an konpayi ki gen siksè kap kondwi a yon devlopman 

ekonomik ak kreyasyon travay nan Eta New York.” 

 

Ou ka jwenn plis enfòmasyon sou Plan Konpetisyon Biznis New York 2015, tankou dat ak 

lokasyon chak konpetisyon rejyonal, yon aplikasyon sou entènèt, ak dat limit pou chak rejyon 

nan: http://www.sunycnse.com/NewYorkBusinessPlanCompetition/2015Program.aspx. 

